
Jua mupinim me'é ke Peteihar
ke

Jud kome'é paper ke mupinim. Jesu kotyhar
ta pe a'e mondo. Amo ta amd Koty Jesu rehe
har mu'e. Ame'é ke Jud mukatu tar katu, a'erehe
kome'é paper ke mupinim.

Kuja Jud mujekwa. Jesu Tupa ra'yr a'e. Awa aja
te'e kome'é ywy keruhti pe a'e uwyr ti. Jesu rehe
har amo ukwa rahd, ma'e ka'u te'eha ma'ema'eha
ke hijar katu ta me'é te'e, aja Jud mupinim. Tupa
rehe har ukwa rahd, aja ti. Ma'e ka'u te'eha
ma'ema’eha ke hijar ta me'é te'e ti. Jesu kotyhar
aja rahd, imu ta rehe ipy'a katu ta me'é te'e ti, aja
Jud mujekwa.

“Imu ta” aja pandu rahd, Jesu kotyhar ta ke, aja
jakwa.

“Ta'yn ta” aja pandu rahd, Jesu kotyhar ta ke ti,
aja jakwa ti.

Jesurehe har

1Thé Jua. Jesurehe har ihé amupinim ai. A'e riki
jande ke muhd katu. Kome'é ywy keruhii nixoi te
rahd, pete'e ixo me'é te'e a'e. Ima'e panduha rehe
jahendu. Jasak ehe ti, Jesu rehe. Jama'a katu ehe
t1. Jande po pe japyhyk pyhyk ehe ti. 2Kome'é ywy
keruht pe a'e uwyr rahd, jasak ehe. Ame'é rehe
har japandu pandu nga pe. Uha te hti ame'é ke
a'e. Ipai namo a'e ixo. Jande pe Ta'yr rehe har a'e
mujekwa. 3 Ma'e jasak ame'é ke japandu pandu
pehé pe. Ma'e jahendu ame'€ ke japandu pandu ti.

A'erehe peh& namo jande juehe katu jande jaxo.
Jete riki. Jande pai keruhii namo jande juehe katu
jande jaxo ti. Ta'yr namo jande juehe katu jande
jaxo ti, Jesu Kirisutu namo. ¢ Ame'é rehe har pehé
pe jamupinim. Aja rahd jande rury katu te jaxo
apo'y.

Tupd rehe har

STa'yr mu'e ame'é ke jahendu. Ame'é ke pehé pe
japandu pandu ti. Kuja:

—Tupa riki weraha aja saka. (Aja rahd, katu te
ame'é ke a'e.) Pytuniha aja ym a'e. (Ajarahd, nixoéi
te ma'e jaxeriha ke ipe) — aja japandu.

6 A'erehe pytuniha aja ame'é pe jaxo raha: “In-
amo jande juehe katu jande jaxo” ame'é panduha
te'e riki. Pytuniha aja ame'é pe jaxo rahd, ma'e
jaka'u te'eha ke jama'ema’e jaxo ri. Katu ym aja.
7 Tupa riki weraha aja ame'é pe ixo. Aja rah3,
nixoi te ma'e jaxer ame'é ke ipe. A'e aja jande jaxo
rahd, jande katu jande juehe jaxo. Pe, Jesu ruwy
pe jande py'a ke a'e juhyk. Upa ma'e jaka'u te'eha
jama'ema’eha ke juhyk. Jande pai keruhi ra'yr
Jesu.

Ma'e jaka'u te'eha ke jama'e rahd,

Ame'é ke Tupd namo japandu tame'é te'e
8 “Ma'e jaka'u te'eha ke jama'e ym” aja japandu
rahd, jande jaka'u te'e. Te'e japandu. 9 Ma'e jaka'u
te'eha ke jama'e rahd, ma peja Tupa pe japandu:
—Ma'e jaka'u te'eha ke jama'e. Jande japyai. Ma
pejajande py'a ke ejuhyk katu. Ma pejajande rehe
nde py'a emujywyr — aja ipe.

Aja me'é japandu rahd, jande rehe ipy'a jywyr
te ta. A'e riki katu te ame'é ke a'e. A'e pandu
ame'é ke a'e ma'ema'e katu ta. Jete. Ipy'a jywyr
ta jande rehe. 10 Ma'e jaka'u te'eha ke jama'ema'’e
ame'é ta ke jande, aja Tupa je'@ha mujekwa. “Ani.
Ma'ejaka'ute'eha ke jama'e ym” aja japandu rah3,
Tupa te'e pandu, aja japandu nai. (Ani. Tupa
te'e pandu ym te. A'erehe ma'e jaka'u te'eha ke
jama'ema'’e ame'é ta ke jande aja jakwa katu.)

Ima'e panduha rehe jahendu ym ti. Aja rahg, katu
ym.

2

Jesu jandema'e mukatuha ke

1-2Jesu rehe pejurujar katu. A'erehe ihé ra'yr ta
aja pehé. Ko ma'e ka'u te'eha ma'eha ke nixoi te
Tupda pe. A'erehe ma'e jaka'u te'eha jama'ema’eha
ke jahijar rahd, katu tiki. Ame'é rehe har pehé pe
ih& amupinim ai. Aja rahd, ma'e peka'u te'eha ke
pema'ema’e ym ta. Pema'e rahd, jande pai keruhti
namo Jesu Kirisutu pandu ta:

—Ma'e ka'u te'eha ke ihé kotyhar ta ma'e. Ame'é
ke rehe ihé amuhepy. Ih& amandha pe ihé
amuhepy. A'erehe ma peja nde py'a emujywyr
ehe — aja a'e pandu ta.

Aja jandema'e mukatuha ke a'e. A'e riki katu te
me'é ke a'e.

Jande jaka'u te'eha jama'ema'eha ke rehe a'e
muhepy. Amo we ti. Upa kome'é ywy keruhii pe
har ta ka'u te'’eha ma'ema’eha ke rehe a'e muhepy
t1. A'lerehe Tupd ipy'a jywyr nga rehe ti.

3 Tupd je'8ha rehe jahendu katu rahd, ehe har
jakwa katu, aja jakwa katu. 4 Amd pandu:

—Ehe har akwa katu — aja.

(Ajarahd, ima'e je'€ha rehe hendu katu ta me'é
te'e.) Je'8ha rehe hendu ym rahd: “Ehe har akwa
katu” ame'é panduha riki te'e aja. Jetehar te ke
ukwa ym. 56 Je'¢ha rehe amd hendu katu rah4,
Tupa rehe a'e ipy'a katu. Pe, ipy'a katu te we ehe
1. Kuja jakwa katu. Amo pandu:

—Tupd namo ihé juehe katu ih& axo — aja.

Aja rahd, ma peja Jesu Kirisutu aja katu a'e ixo
tl. (A'e aja katu ame'é ke ma'ema'e ti) Kome'é
ywy keruhii pe Jesu ixo rahd, katu ame'é ke a'e
ma'ema'e. Aja te'eha a'e ma'ema'e. A'e aja amo ti.
Katu ame'é ke ma'ema'e ta me'é te'e ti. Aja rah3,
Tupa namo a'e juehe katu a'e ixo, aja jande jakwa
katu te ti.

“Pehé pepy'a katu pehé juehe pexo” ame'é je'€ha
pyahu ame'é ke
7 Th€é rehe katu me'é ta! Apy'a katu ame'€ ta
ke pehé ti! Pehendu katurahd! Ko Jesu je'€ha ke
ih& amupinim ai. (“Pehé pepy'a katu pehé juehe
pexo” aja a'e pandu.) Ame'é ke pyahu ym. Ymani-
har je'8ha ke ame'é. Jesu rehe pejurujar katu py
rahd, (“pehé pepy'a katu pehé juehe pexo”) ame'é
je'8ha rehe pehendu katu. Ame'é ke namo pexo
katu apo 'y. Ame'é panduha ke pehé pe ko ihé
amupinim ai ti. & Pyahu aja apo ti. Amd ta rehe
Kirisutu ipy'a katu. Ame'€ ke rehe jasak. A'erehe
ame'é panduha jetehar te ke, aja jakwa katu.
Pepy'a katu pehé juehe pexo ti, a'erehe (“pehé
pepy'a katu pehé& juehe pexo”) ame'd panduha
jetehar te ke aja jakwa ti. Pytuniha aja asa oho.
Weraha aja hendy hendy ixo apo 'y. (Aja rah3,

Ta'yr rehe har Tupd mujekwa katu nga pe apo''y.
A'erehe upa ngi ipy'a katu nga juehe ixo apo 'y.
A'erehe ma peja pepy'a katu pehé juehe pexo.)

9 Upa Jesu kotyhar ta riki imu ta aja ixo. Amd
pandu:

—Weraha aja ame'& pe ihé axo — aja.

(Ajarahd, imu rehe ipy'a katu ta me'é te'e.) Imu
rehe a'e ipy'a ym rahd, pytuniha aja ame'é pe a'e
ixo we r1. (Aja rahd, Jesu pandu ame'é ke rehe a'e
hendu ym ti. Kuja a'e pandu:

—Pepy'a katu pehé juehe pexo — aja Jesu.

Ame'é rehe am0d hendu ym. Weraha aja ame'é
pe amd ixo rahd, Jesu pandu ame'é rehe hendu
katu.) 19Imurehe amd ipy'a katuraha, weraha aja
ame'épetapijar te'ewe a'eixo katu. (Ajaraha,Jesu
pandu ame'é ke rehe a'e hendu katu.) Aja amo ta
ukwa rahd, ma'e ka'u te'eha ke a'eta ma'ema'e ym
ta. 11Pe,imurehe amdipy'a ymrahd, pytuniha aja
ame'é pe a'e ixo we ri. Ajarahd, Jesu pandu ame'é
ke rehe a'e hendu ym. Aja te'e a'e ixo. Pytun raha,
jasak ym ma'e, ame'éja saka. A'erehe mara ka ym
katu ame'é ke a'e ma'ema'’eha.

Jesurehe jurujar katu ame'é ta ta'yn ta aja saka.

Amo ta tamiii ta aja saka ti. Amo ta ta'ynuhu ta
aja saka tt.

12 “Ta'yn ta” aja ihé apandu pehé pe. (Jesu
rehe pejurujar katu ramd, a'erehe: “Ta'yn ta”
aja apandu pehé pe.) Pehendu katuraha! Pehé
peka'u te'eha pema'ema’eha ke rehe Jesu muhepy.
A'erehe a'e mand. A'erehe pehé rehe Tupd ipy'a
jywyr. A'erehe pehé pe ko ih&é amupinim ai.
13 “Tami ta” aja apandu pehé pe ti. (Jesu rehe

yman pejurujar katu, a'erehe: “Tamti ta” aja
apandu ti.) Pehendu katurahd! Kome'é ywy
keruht nixoi te rahd, Jesu riki pete'e ixo ame'é
te'e a'e. Ehe har pekwa katu, a'erehe pehé pe ko
ih& amupinim ai. “Ta'ynuhu ta!” (Jesu rehe har
pekwa katu ame'é ta ke pehé.) Pehendu katuraha!
Satana mujekwaha rehe pejurujar ym. (Aja rami
a'e.) A'erehe pehé pe ko ih& amupinim ai ti.

14 “Ta'yn ta” aja ih& apandu pehé pe. (Jesu
rehe pejurujar katu ramo, a'erehe: “Ta'yn ta” aja
apandu pehé pe.) Pehendu katuraha! Jande pai
keruhii rehe har pekwa katu, a'erehe pehé pe ko
ihé amupinim ai. “Tamdii ta” aja apandu pehé
pe ti. (Jesu rehe yman pejurujar katu, a'erehe:
“Tamti ta” aja apandu ti.) Pehendu katuraha!
Kome'¢ ywy keruhti nixdi te rahd, Jesu riki pete'e
ixo ame'é te'e a'e. Ehe har pekwa katu, a'erehe
pehé pe ko ih& amupinim ai. “Ta'ynuhu ta!” (Jesu
rehe pekwa katu ame'é ta ke pehé) Pehendu
katuraha! Pehé py'a pe Tupa je'éha ke pekwa katu
pexo, a'erehe pehé pyratad katu. A'erehe pehé pe
ko ih& amupinim ai. Satana mujekwa ame'é ke
rehe pehendu ym. (Aja ramiii a'e.) A'erehe ko ihé
amupinim ai ti.

15 Tupa rehe hendu ym ame'é ta ma'ema'eha ke
pemanga tar ym pehé. Upa ame'é tama'e ke rehe
pehé py'a pemoi ym ti. Ame'g ke rehe pepy'a katu
rahd, jande pdi keruhii rehe pepy'a ym. 16 Kome'é
ywy keruhii pe méte hii te'e ma'e katu ym ame'é
ke ihi. Kuja. Ma'e ka'u te'eha ke j6 ma'ema'e tar
katu. (Ame'é ke jande pdai keruhii putar ym.) Ma'e
kerehe usak, ame'é ke katu usak. A'erehe ame'é ke

putar katu, ajaukwa. Ajarahd, katuym. (Ame'é ke
jande pai keruhii putar ym ti.) Kuja ukwaha nai ti.
Ima'e ma'e ke jO katu te ame'é ke, aja am0 ukwaha
nai. (Upa ame'é ta ke jande pdi keruhii putar ym
t1.) Upa ame'é ta ke Tupa rehe hendu ym ame'é ta
ma'ema’eha ke. Katu ym aja. 17 Ame'¢ ma'ema'eha

ke kanim ta oho. Ma'e ka'ute'eha ke amd ma'ema'e
tar katu. Upa katu te ame'é ke kanim ta ti. Tupa

putar ame'é ke amd ma'ema'e rah4, a'e riki uha te
hii ame'é ke a'e.

Kirisutu ruwajan rehe har

18 Ta'yn ta! Jesu rehe pejurujar katu ame's ta
ke pehé! 'Ar rehe angaha uhyk tate. Kirisutu
ruwajan uwyr ta, aja pehendu. (“Kirisutu ihé&”
aja pandu nai.) Aja Kirisutu ruwajan ta heta ixo
apo. A'erehe 'ar rehe angaha uhyk tate, aja jakwa
katu. 19 Kirisutu ruwajan ta riki jande ngi har ym,
a'erehe jande ngi uhem oho. Jande ngi har rah3,
jande namo pyta ta tipe. Jande ngi uhem oho,
a'erehe jande ngi har ym aja jakwa katu.

20 Pehé ani. Pehé py'a rehe Tupa'a ke Kirisutu
muwyr. (A'e riki mujekwa pehé pe.) A'erehe
jetehar te ke upa pekwa katu apo 'y. 21 “Jetehar te
ke pekwa ym” aja ym ih& apandu. Jetehar te ke
pekwa katu, a'erehe ko ihé amupinim ai. Jetehar
te ke aja ym am0 pandu rahd, te'e ame'é pandu.

22 Awa pandu te'e my? Jasarahd! Jesu riki
Kirisutu ym. Kapitd keruhti aja Tupd mu'am
ame'é ke ym a'e, aja pandu ame'é ke te'e pandu.
Jesu riki Tupd ra'yr ym, aja pandu ame'é ke
Kirisutu ruwajan ti. A'e riki jande pai keruhii rehe
jurujar ym ti. 23 “Jesu riki Tupa ra'yr ym” aja amo

pandu rahd, jande pdi keruh ke a'e putar ym ti.
“Jesu riki Tupa ra'yr” aja amo pandu rahd, jande
pai keruht ke a'e putar katu.

24 Tupd ra'yr rehe har pehendu. Araha pejuru-
jar katu ehe. Ame'é myrandu ke pehé py'a rehe
pemupyta katu pexo. Aja rahd, Ta'yr namo pehé
juehe katu pehé pexo. Jande pai keruhti namo
pehé juehe katu pehé pexo ti. 25 Kuja riki jande
pe Jesu pandu katu. “Pehé ke ih& amuha katu ta”
aja a'e pandu katu jande pe. 26 Kome'é paper rehe
amujekwa ta pehé pe. Aja rahd pehé ke muka'u
te'e tar katu ame'é ta muka'u te'e ym ta pehé ke.
(Kirisutu ruwajan ta muka'u te'e ym ta pehé ke.)
27 Pehé ani. Pehé pe Tupd'd ke Kirisutu muwyr.
Pehé py'a rehe a'e ihi katu. Upa katu te pehé ke
a'emu'e ta. A'e mu'e ame'é ke jetehar te ke. Te'e
aja ym. A'e mu'e katu. A'erehe amd mu'eha nixoi
ta pehé& pe. Ma peja Jesu namo pehé juehe katu
pexo, aja Tupd'd mujekwa katu. Ma peja ame'é
rehe pehendu katu.

28Ta'ynta! Pehendukaturaha! Jete riki. Ma peja
Jesu namo pehé juehe katu pexo. Aja pexo rah3,
pekyje ym ta ingi. A'e jywyr rahd, pekyje ym ta
ingi. Peh€ ruxi ym ta ti. 29Jesu riki katu te ame'é
ke a'e, aja pekwa katu. Kuja pekwa katu ti. Katu te
ame'é ke amd ma'ema'e rah3, a'e riki Tupa ra'yr ta

t1.
3
Tupdra'yr tarehe har
1 Pehendu katurahd! Jande rehe jande pai
keruht ipy'a katu te. A'erehe jande rehe har a'e
pandu:



1]JUA 3:2 ix 1]JUA 3:8

—Ihéra'yr ta pehé& — aja jande rehe har.

Jete riki! Jande riki ta'yr ta. Tupa rehe har amd
ta ukwa ym, a'erehe jande riki ta'yr ta, ame'é ke
a'eta ukwa ym ti. 2Ihé rehe katu me'e ta! Apy'a
katu ame'é ta ke pehé ti! Jande riki ta'yr ta apo
'y. Yman rahd myja jaxo ta my? Ame'é rehe har
jakwa katu ym we ri. Kuja jo jakwa katu apo 'y.
Jesu jywyr rahd, a'e ixo aja jaxo ta ti. A'e katu
te, aja jasak katu ta ehe, a'erehe a'e aja jaxo ta ti.
Jande katu te aja jaxo ta ti. 3 Ame'é ke rehe amd
hard ixo rahd, ma'e ka'u te'eha ke ma'ema'’e ym ta.
Ma'e ka'u te'eha ma'eha ke nixadi te ipe, Jesu pe. A'e
aja amo ixo ti. (Aja rahd, ma'e ka'u te'eha ma'eha
ke am® hijar katu.)

4Ma'e ka'u te'eha ke amd ma'ema’e rahd, Tupa
je'8harehe hendu ym. Tupa je'8ha rehe hendu ym
rahd, ame'é riki ma'e ka'u te'eha ma'eha ke. 5 Kuja
pekwa katu. Ma'e jande jaka'u te'eha ma'ema'eha
ke rehe Jesu muhepy uwyr. Ma'e ka'u te'eha ke
ma'e ym te a'e. 6 A'erehe Jesu namd juehe katu
amo ixo rahd, ma'e ka'u te'eha ke ma'ema’e tar ym
ixo. Ma'e ka'u te'eha ke amod ma'ema'’e raha, ehe
har a'e ukwa ym. Ma'e ka'u te'eha ma'eha ke nixoi
te Jesu pe, ame'é rehe har amd ukwa ym ti.

7Ta'yn ta! Jesu rehe jurujar katu ame'é ta ke
pehé! Pehendu katurahd! Ma peja pehé ke amo
muka'u te'e ym. A'erehe pehendu katurahd! Katu
ame'é ke amo ma'ema'e rahd, a'e riki katu te ame'é
ke a'e. Jesu aja katu te ame'€ ke a'e t1. 8 Ma'e ka'u
te'eha ke amd ma'ema'e ixo rahd, Satana kotyhar
ke a'e. Kome'é ywy keruhi nixoi te rahd, Satana
riki ma'e jaxer ame'é ke ma'e. (Ajd ramii a'e.)
A'engi ma'e ka'u te'eha ke a'e ma'ema'e hi ixo ri.

“Ma'e ka'u te'eha ke ema'e” ajangd pe a'e pandu ti,
ame'&jasakati. Ani. Ame'é ke Tupdra'yr mukanim
UWYT.

9 Amo riki Tupa ra'yr rahd, ma'e ka'u te'eha ke
a'e ma'ema'e tar ym ixo. Tupd riki katu te me'é
ke a'e. Tupd aja a'e ti. A'erehe ma'e ka'u te'eha ke
amo0 ma'ema’e tar ym ixo t1. Tupa riki ipdi keruhq,
a'erehe ma'e ka'u te'eha ke a'e ma'ema'e tar ym ixo
t1. 10Katu te ame'é ke amd ma'ema'e tar ym rah4,
a'e riki Tupd ra'yr ym. Imu rehe ipy'a ym rahg,
a'e riki Tupa ra'yr ym ti. A'erehe a'eta riki Satana
ra'yr ta aja jakwa apo 'y. Aja ym Tupa ra'yr ta, aja
jakwa ti.

Imurehe amo ipy'a katu rahd, katu tiki

11 Myrandu rehe pehendu py rahd, kuja pe-
hendu: “Ma peja jande japy'a katu jande juehe”
aja pehendu. 12 Amd rehe ipy'a ym ame'é ke
Kai. Ma peja a'e aja ym jaxo ti. Ymanihar ke a'e.
Satana kotyhar ke a'e, a'erehe imu ke a'e jukwa.
Ma'ewd jukwa my? Kuja. Ima'e ma'eha ke katu
ym. Imuma'e ani. Katu ame'é ke ame'é. (A'erehe
jyty'ym ehe.) A'erehe imu ke a'e jukwa. Imu rehe
ipy'a ym. Ipy'a ke jai te'e ehe.

13Th€& mu ta! Pehendu katuraha! (Jesu kotyhar
ta ke pehé.) A'erehe Tupa rehe ipy'a ym ame'é ta
pehé rehe parahy rahd, pemukahem ym ame'é ta
ngi. 14Jande ani. Japy'a katu ame'é ta ke jande.
Jande mu rehe japy'a katu ti, a'erehe manodha ngi
jahem, ame'éja saka. Aja jakwa katu. Pe, ixuweha
koty jatyryk, ame'éja saka. (Aja rahd, jande mu
rehe japy'a katu.) Amo rehe amo ipy'a ym rah3,
mandha ngi uhem ym we ri, ame'&ja saka. 15 Imu

rehe amo6 parahy te rahd, a'e ke jukwa ame'éja
saka. Amo ke jukwa rahd, Tupd muhd ym ame'é
ke a'e, aja pekwa. 16 Kuja ipy'a katuha rehe har
jakwa katu. Jande rehe Jesu ipy'a katu, a'erehe
a'e mand. A'e mand, a'erehe jande ke a'e muha
katu. Ajajande ke a'e haihu katu. Jesu aja jande ti.
Jande mu tarehe japy'a katu, a'erehe ma peja a'eta
rehe jahaihu katu ti. Myja jahaihu katu ta my?
A'eta pe jamand ta nahd my. 17 Jandema'e ma'e ke
jame'& me'é taipe nahd my. Ima'ehi namo ixo. Pe,
imu rehe pyrara a'e usak tipe. Ani. Imu pe ma'e
ke a'e me'é ym te. Aja rahd, ima'e panduha te'e
aja. “Tupd rehe ihé& apy'a katu” ame'é panduha
te'e aja. 18 Ta'yn ta! Pehendu katuraha! “Jande mu
ta rehe japy'a katu” aja jo japandu rah3, katu ym.
Jande mu tarehejapy'a katurahd, ma pejama'e ke
jame'éd me'éipe. Ajarahd, japy'a katu te a'eta rehe,
aja jamujekwa nga pe.

Tupd namé jande japandu

19 Jande japy'a katu jande juehe jaxo, a'erehe
Tupd kotyhar ta riki jande, aja jakwa Kkatu.
Tupa riki jetehar te ke pandu katu ame'é ke a'e.
Japy'a katu jande juehe jaxo, a'erehe Tupad namo
japandu rahd, jakyje ym ingi. 20 Jande katu ym
jande jupe, aja jakwa jakwa jaxo rahd, jakyje ym
ingi. Jande katu ym aja a'e ukwa ti. Upa katu te
a'e ukwa katu. Jande rehe a'e ipy'a katu ri. 21 hé
rehe katu me'é ta! Jete riki! Ma'e jaka'u te'eha ke
jama'ema’e ym, ajajakwarahd, jakyje ymingi. Aja
Tupd namo japandu pandu katu. Jakyje ym ingi
tl. 22 Aja rahd ma'e ke japandu ipe rahd, ame'¢ ke
jande pe a'e muwyr. Ima'e panduha rehe jahendu

katu, a'erehe japandu ipe ame'é ke jande pe a'e
muwyr ti. A'e putar ame'g ke jama'ema'e a'erehe
japandu ipe ame'dé ke a'e muwyr ti. 23 Kuja a'e
putar. A'e pandu:

—Ma peja Jesu Kirisutu rehe pejurujar katu. Ma
peja pehé pepy'a katu pehé juehe pexo ti — aja
jande pe Tupa pandu.

“Pepy'a katu pehé juehe pexo” aja Kirisutu
pandu ti. A'e riki Tupa ra'yr. 24 Tupa je'éha rehe
amo hendu tar katu raha, Tupad namo juehe katu
a'e ixo. Pe, inamo juehe katu Tupa ixo ti. Jande pe
I'a ke a'e muwyr, a'erehe inamo jande juehe katu
jande jaxo, aja jakwa katu.

4

Jetehar pandu ame'é ke. Te'e pandu ame'é ke ti.

_ 1Ihérehekatume'dé ta! Pehendukaturahd! Ma'e
je'8ha ke amo ta pandu uwyr. Ame'é ta rehe pahar

pejurujar ym. Jetehar te ke a'eta pandu naha my?
Te'e pandu nahd my? Myja my? M3a peja pekwa
katu. Tupd je'€harupi a'eta pandu uwyr naha my?
Sawa'e je'€ha rupi pandu uwyr nahd my? Myja
my? Pekwa katu ti. Tupd je'é8ha mu'eharan ta heta
ixo. Am6 amo ok ta rupi pandu pandu hi oho.
2 Tupd je'€ha rupi amd pandu rahd, kuja ame'é
rehe har pekwa katu ta pexo. Kuja a'e pandu ta
UwWyr:

—Kome'é ywy keruhii pe Jesu Kirisutu uwyr.
Awa te'e a'e uwyr — aja pandu uwyr.

Ajame'é pandu uwyr ame'é ke Tupda kotyhar te
ke. 3 Aja me'&€ pandu ym rahd, a'e riki Tupa koty-
har ym. Tupa je'€ha rupl ym a'e pandu. Kirisutu
ruwajan je'éha rupi a'e pandu uwyr. Kirisutu

ruwajan uhyk ta uwyr, aja pehendu. Kome'é ywy
keruhii pe uhyk apo 'y. (Pehi.)

4Ta'yn ta! Jesu rehe pejurujar katu ame'é ta ke
pehé. Pehendu katurahd! Tupd kotyhar ta riki
pehé, a'erehe Tupa je'8ha pandu ame'é ta ran rehe
pehenduym. Mu'eharan ta ke ame'é ta. Tupa rehe
ipy'aym ame'é ta pyrata. Ani. Tupa'a rikii'ar koty
te we pyratd te ha ke. Pe, Tupa'a pehé py'a rehe
ihi. A'erehe pehé ke mu'eharan ta muka'u te'e ym
ta. (Aja rahd, pehendu ym a'eta rehe.) 5 A'eta riki
Kirisutu ruwajan kotyhar ta ke. A'erehe Kirisutu
ruwajan je'éharupi a'eta pandu. A'etarehe amao ta
hendu katu. Tupa rehe hendu ym ame'é ta hendu
katu. 6 Jande ani. Tupd kotyhar ta ke jande. Jande
jamu'e, ame'é ke rehe amo ta hendu katu. Tupa
rehe har ukwa katu ame'é ta hendu katu. Jande
jamu'e ame'é ke rehe Tupa kotyhar ta ym ame'é
ta hendu ym. A'erehe kuja jakwa. Tupd'a je'@ha
rehe hendu katu, ame'é ta Tupd kotyhar ta ke ti.
Kirisutu ruwajan je'8ha rehe hendu katu, ame'é ta
Tupa kotyhar ta ym.

Tupd rikiipy'a katu te ame'é ke a'e

7Thé rehe katu me'é ta! Pehendu katuraha! Ma
peja jande japy'a katu jande juehe jaxo! Jande
japy'a katuha ke jande pe Tupd muwyr. Amo ta
rehe amod ipy'a katu rahd, Tupa ra'yr ke a'e. Tupa
rehe har a'e ukwa katu ti. 8 Tupa riki ipy'a katu
te ame'é ke a'e. A'erehe amo ta rehe amo ipy'a
ym rahd, ehe har a'e ukwa ym. 9 Kuja jande pe
ipy'a katuha ke Tupd mujekwa. Ta'yr peteihar ke
kome'é ywy keruhil pe a'e muwyr. A'e riki jande
ke muha katu. 19 Yman Tupa rehe japy'a ym tipe.

Ani. Jande rehe Tupad ipy'a katu. A'erehe Ta'yr
ke a'e muwyr. Jande jaka'u te'eha jama'ema'eha
ke rehe ta'yr muhepy. A'erehe a'e mand. A'erehe
jande rehe Tupad ipy'a jywyr. Aja jande rehe a'e
ipy'a katu te ha ke a'e mujekwa.

11 Thé rehe katu ame'é ta! Pehendu katuraha!
Aja jande rehe Tupad ipy'a katu, a'erehe ma peja
japy'a katu jande juehe jaxo ti. 12 Tupa rehe usak
ym te awa. Pe, japy'a katu jande juehe jaxo rah3,
Tupd namo jande juehe katu jande jaxo ti. Aja
rahd, janderehe Tupaipy'a katute ajaamo tarehe
jande japy'a katu ti.

13 JTande py'a rehe I'd ke Tupd muwyr, a'erehe
Tupa namo jande juehe katu jaxo, aja jakwa katu.
Jande namo a'e juehe katu a'e ixo ti. 14 Yman
kome'8 ywy keruhti pe Ta'yr ke Tupd muwyr. Awa
ta ke a'e muhd katu uwyr. Ame'é rehe har japandu
pandu. Ta'yr rehe jasak, a'erehe ehe har japandu
pandu ti. 15 “Jesu riki Tupa ra'yr” aja amd pandu
rahd, Tupd namo a'e juehe katu a'e ixo. Pe, inamo
Tupad juehe katu a'e ixo ti. 16 Pe, jande rehe Tupa
ipy'a katu, aja jakwa. Ame'é riki jetehar te ke, aja
jakwa katu ti. Tupa riki ipy'a katu te ame'é ke
a'e. Amo ta rehe amd ipy'a katu ixo rahd, Tupa
namo a'e juehe katu a'e ixo ti. Pe, inamd Tupa
juehe katu a'e ixo ti. 17 Jande rehe Tupa ipy'a katu
te hii. A'e aja jande japy'a katu jande juehe jaxo
tl. Ajarahd, jakyje ym ta ingi. Kuja. Yman rah3,
amo ma'ema'eha ke Tupa ukwa ta. Katu ame'é ke
ma'ema'e my? Katu ym ame'é ke ma'ema'e my?
Ame'é ke a'e ukwa ta. Pe, kome'€ ywy keruhil pe
Kirisutu ixo rahd, amo ta rehe a'e ipy'a katu. A'e
aja jaxo raha, yman rahad Tupa pandu ta: “Pehé

katu” aja. A'erehe jande japy'a katu jande juehe
jaxo raha, jakyje ym ta ingi. 18 Tupa rehe japy'a
katurah3, a'e mupyraraha ngi jakyje ym ta. Jande
rehe a'e ipy'a katu te, aja jakwa katu, a'erehe upa
jakyjeha ke a'e mukanim. A'e mupyraraha ngi
jakyje rahd, jande japy'a ym ehe, aja jamujekwa.
Mupyrara ta jande ke aja jakwa, a'erehe jakyje
ingi.

19Jande rehe Tupad ipy'a katu py, a'erehe japy'a
katu ehe ti. 20 “Tupa rehe ih& apy'a katu” aja amo
pandu rahd, ma pejaimu rehe a'e ipy'a katu ti. Pe,
imu rehe a'e ipy'a ym rahd, a'e te'e pandu. “Tupa
rehe ihé apy'a katu” ame'é panduha riki te'e aja.
Imurehe amo usak katu. A'e ke rehe amd ipy'a ym
rahd, usak ym ame'é ke rehe mara ka ym a'e ipy'a
katuha. Tupa rehe amd usak ym, a'erehe mara ka
ym amo ipy'a katuha Tupd rehe ti. (Usak ame'é ke
rehe ipy'a ym rahd, usak ym ame'& ke rehe ipy'a
ym ti.) 21 Kuja Kirisutu pandu:

—Tupa rehe pepy'a katurahd, ma peja peh& mu
rehe pepy'a katu ti— aja pandu.

S

Ma'e jaka'u te'eha jama'eha ke jande jahijar

1 Jesu riki Kirisutu. Kapitd keruhii aja Tupa
mu'am ame'é ke a'e. Ame'é rehe jurujar katu
ame'é ta riki Tupd ra'yr ta. Amo ta rehe amo ipy'a
katurahd, ta'yrtarehe a'eipy'akatuti. 2Tuparehe
japy'a katu. Je'€ha rehe jahendu katu ti. A'erehe
Tupa ra'yr ta rehe japy'a katu ti, aja jakwa katu ti.
3-4 A'lerehe Tupa rehe japy'a katurahd, ima'e je'€ha
rehe jahendu katu t1. Kome'é ywy keruhii pe jaxo

rahd, ma'e jaka'u te'eha ke jama'ema'e tar katu.
Tupa ra'yr ta riki jande, a'erehe ma'e jaka'u te'eha
jama'ema’eha ke jahijar katu. Jesu rehe jajurujar
katu. A'erehe ma'e jaka'u te'eha jama'ema'eha
ke jahijar katu. A'erehe kuja: “Tupa je'€ha rehe
jahendu ym ta” aja japandu ym ta. Jete. Pahar
Tupd je'€ha rehe jahendu katu. > Kome'€ ywy
keruhii pe ixo rahd, ma'e ka'u te'’eha ke ma'ema'e
tar katu. Myja ta ame'é ke amd hijar katu my?
Kuja. Jesu riki Tupd ra'yr, ame'é ke rehe amo
jurujar katu rahd, ma'e ka'u te'’eha ma'ema’eha ke
a'e hijar katu. (Pyradtdha ke a'e muwyr, a'erehe
ma'e ka'u te'eha ma'ema'eha ke a'e hijar katu.)

Jesu Kirisuturehe har pandu ame'é ke. Mahapyr
peht.

6 Jesu Kirisutu uhyk uwyr. Y pe a'e ke amd
mujahuk rahd, a'e riki Tupd ra'yr aja a'eta ukwa
katu. A'e mand rahd, huwy ke uhem. Aja rah3,
a'e riki Tupa ra'yr, aja a'eta ukwa katu ti. A'e ke
amd mujahuk. A'e mand ti. Ame'8 mokdi riki Tupa
ra'yr ke a'e aja mujekwa. Amo we ti. Ehe har
Tupad'd mujekwa: “Tupd ra'yr a'e” aja. Jetehar te
ke a'e mujekwa.

7Jesu riki Tupa ra'yr, aja mujekwa katu ame'é
ta mahapyr ixo. 8]Jesu riki Tupa ra'yr, aja Tupa'a
mujekwa katu. (Peteihar ame'é.) Jesu ke amo
mujahuk rahd: “A'e riki ihé& ra'yr” aja Tupa pandu
katu. (Mokdoihar ame'd,) Jesu mujekwa ti. A'e
mano rahd, juehe har mujekwa katu ti. “Ihé riki
Tupa ra'yr” aja a'e mujekwa katu juehe har ti.
(Mahapyrihar ame'é.) Upa ame'é ta panduha ke
juja katu te. (Tupa ra'yr a'e, aja mujekwa katu.)

9 Sehar ma'e ke pandu katu rahd, jahendu katu
ehe. Aja rahd Tupd pandu katu rahd, i'ar koty
te we katuha. A'erehe jahendu katu ta me'é te'e
ehe. Kuja. Ta'yr rehe har Tupad pandu katu.
(Ame'¢ rehe ma peja jahendu katu.) 10 Tupa ra'yr
rehe amo jurujar katu rahd, jurujar katu ame'é ke
jetehar te ke, aja a'e ukwa katu. Amo ani. Tupa
pandu ame'é ke rehe jurujar ym. A'erehe kuja a'e
ukwaha naf:

—Tupa te'e pandu — aja ukwaha jupe nai.

“Jesuihéra'yr” aja Tupd pandu ame'é rehe juru-
jar ym, a'erehe aja amo ukwaha jupe nail. 11 Kuja
riki Tupd pandu katu:

—Ihé ra'yr rehe pejurujar katu, a'erehe pehé ke
ih& amuha katu ta — aja jande pe pandu katu.

Jesu ke am6 mujahuk raha: “A'e riki ihé ra'yr”
aja Tupd pandu katu ti. Jesu mujekwa ti. A'e mand
rahd, juehe har mujekwa katu ti. “Ihé& riki Tupa
ra'yr” aja a'e mujekwa katu juehe har. Upa ame'é
ta panduha ke juja katu te. 12 Amo py'a rehe Ta'yr
ihirahd, a'e uha te hii ta ixo. Ipy'a rehe Tupa ra'yr
%hi ymrahd, a'e uhd ym te ta. Tupd namao ixo ym te

a.

Awa ruhdha rehe har

13 Tupd ra'yr rehe pejurujar katu ame'é ta ke
pehé. Ko riki pehé pe ihé amupinim ai. Aja raha
Tupad muha katu ame'é ta ke pehé, aja pekwa katu.
A'erehe pehé pe ihé amupinim ai. 14 Pe, Tupa
namo ma'e japandu pandurahd, jakyje ym ta ingi.
“Jande rehe a'e hendu katu ta” aja jakwa katu,
a'erehe jakyje ym ingi. Jande pe ma'e ke a'e me'é
tar katu, ame'é ke japandu ipe. Aja rahd, japan-
duha rehe a'e hendu katu ta. 15 Ma'e japandu ipe

rahd, japanduha rehe a'e hendu katu, aja jakwa
katu te. A'lerehe ma'e japandu ipe ame'é ke jande
pe a'e me'é ta, aja jakwa katu te ti.

16 Am0 riki Jesu rehe jurujar katu ame'e ke a'e.
A'erehe imu aja a'e. Pe, ma'e ka'u te'eha ke ame'é
ma'e. Ame'é ke rehe amo usak rahd, ame'é rehe
har Tupa namd ma peja epandu. Aja rahd, ame'é
murehe Tupdipy'ajywyrta. Amo ma'e ka'ute'eha
ke ma'e rahd, mand ta. Ame'é pehi. Ame'é ke amd
ma'e rahd, Tupd namo epandu ym. Ipy'ajywyr ym
ta ehe. Ame'é ym raha, Tupd namo epandu katu.
Aja raha, Tupa ipy'a jywyr ta ehe. 17 Upa katu te
ma'e jaxer ma'eha riki ma'e ka'u te'eha ma'eha ke.
Pe, am0 ma'e ka'u te'eha ke amo ma'ema'e raha,
mand ym ta. Ame'é pehi.

18 Sehar amd ta riki Tupd ra'yr ta ke. A'erehe
ma'e ka'u te'eha ke a'eta ma'ema'e tar ym ixo, aja
jakwa. Kirisutu riki usak katu a'eta rehe, a'erehe
a'eta ke Satana muka'u te'e ym. A'erehe ma'e ka'u
te'eha ke a'eta ma'e ym ta.

19Jande riki Tupa kotyhar ta ke jande, aja jakwa
katu. Tupa rehe ipy'a ym ame'é ta riki Satana
ukwaha namd a'eta ixo, aja jakwa katu ti. (Aja
ramti a'e.)

20 Kuja jakwa katu. Yman kome'e ywy keruhii
pe Tupd ra'yr uwyr. Upa uwyr rahd, ukwa katuha
ke jande pe a'e muwyr. A'erehe Tupd te rehe har
jakwa katu. Tupa te namo jande juehe katu jande
jaxo. Ta'yr namo jande juehe katu jande jaxo ti.
Jesu Kirisutu namo ti. A'e riki Tupd te. A'e riki
awa ke muha katu. 21 Ta'yn ta! Pehendu katuraha!
Ma'e'a ta riki tupa ta aja amo ta ukwaha a'eta jupe
nai. Ame'é rehe pehé py'a pemoi moi ym te.

Upa.

